
ஒரே விளம்பரத்தில் இரண்டு பேரை அவமானப்படுத்துவது எப்படி? 
கத்திப்பாரா ஜனார்த்தனம் என்ற காங்கிரஸ்காரரிடம் இந்தக் 

கலையைக் கற்றுக் க�ொள்ளலாம். தன் தலைவி ச�ோனியாகாந்தியின் 
57-வது பிறந்த நாளைக் க�ொண்டாடும் விளம்பர பேனரில் 
ச�ோனியா, உலக கவி பாரதி இருவரையும் கேலி செய்யும் விதமாக, 
ச�ோனியாவுக்கு பாரதியின் தலைப்பாகை, க�ோட் அணிவித்து 
இருக்கிறார். சேதுக்கால்வாய் திட்டம் க�ொண்டு வந்து, பாரதியின் 
கனவை நிறைவேற்றும் ச�ோனியாவைப் ‘பாராட்ட’ இந்த உத்தியாம்!

பாவம் பாரதி! அவன் சேதுவை மேடுறுத்தி வீதி சமைக்கச் 
ச�ொன்னானே தவிர, சேதுவைத் த�ோண்டிக் கடலை ஆழப்படுத்தச் 
ச�ொல்லவில்லை. பாவம் ச�ோனியா! மாறுவேடப் ப�ோட்டியில் 
கலந்துக�ொள்ளும் பள்ளிக்கூடச் சிறுமி நிலைக்குத் தள்ளப்பட்டுவிட்டார்.

பள்ளிக்கூடங்களில் மாறுவேடப் ப�ோட்டி என்றால், நிச்சயம் 
இருக்கக்கூடிய குறவன், குறத்தி, பிச்சைக்காரன், பைத்தியக்காரன் 
இவர்களுடன் பெரும்பாலும் இடம் பெறும் பாத்திரம் பாரதி! 
க�ொஞ்சம் க�ொஞ்சம் பெரியார், காந்தி, நேரு.

முன்னோடி சிந்தனையாளர்கள், தலைவர்கள் எல்லாரையும் நமது 
சமூகம் மாறுவேடப் ப�ோட்டிக்கான மேட்டராகக் குறுக்கிவிடுகிறது. 
பாரதி வேடம் ப�ோடும் தமிழ்ச் சிறுவர்களுக்குத் தமிழ் பேசக்கூடத் 
தெரியாமல் இருப்பது பற்றி நமக்குக் கவலை இல்லை! 

‘ஜெயலலிதாவை அன்னை மேரியாகச் சித்திரித்தப�ோது 
கிறிஸ்துவர்கள் வெகுண்டெழுந்தது ப�ோல, ஏன் இப்போது பாரதி 
அன்பர்கள் ரெளத்ரம் க�ொள்ளவில்லை?’ என்று ஒரு பாரதி அன்பர் 
கேட்டார். ‘பகைவனுக் கருள்வாய் நன்னெஞ்சே’ என்ற பாரதியின் 
அறிவுரைதான் காரணம். அரசியல்வாதிகளின் வேலையே விதவிதமாக 

அரசியல்  
கிழவர்களுக்கு மட்டுமா?

வேடம் ப�ோடுவதுதான் என்று கத்திப்பாரா ஜனார்த்தனம் நமக்கு 
இன்னும் ஒருமுறை அறிவுறுத்தியதாக  எடுத்துக்கொண்டு, அவருக்கு 
நன்றி தெரிவிக்கலாம்.

வேடத்துக்கும் அரசியலுக்கும் இத்தனை உறவு இருப்பதால்தான் 
அரசியலுக்கு வர வேண்டும் என்று நடிகர்களும், அவர்கள் 
வந்தால் பெரும் ப�ோட்டியாகிவிடும் என்பதால் வரக்கூடாது என்று 
அரசியல்வாதிகளும் நினைக்கிறார்கள் ப�ோலிருக்கிறது!

அரசியலுக்கு வருவேனா, மாட்டேனா என்று நடிகர்கள் 
கண்ணாமூச்சி ஆடுவதுப�ோல், அரசியலை விட்டுப் ப�ோவேனா, 
மாட்டேனா என்று சில அரசியல் தலைவர்களும் கண்ணாமூச்சி 
விளையாடுகிறார்கள். அவர்களில் முதன்மையானவர் வாஜ்பாய். 
பி.ஜே.பி. கட்சியின் வெள்ளி விழாவில் வாஜ்பாய் பேசியது திரும்பவும் 
சர்ச்சையை ஏற்படுத்தியிருக்கிறது. “எத்தனை நாளைக்குத்தான் 
நான் த�ொடர்ந்து வேலை செய்ய முடியும்? எதற்கும் ஒரு லிமிட் 
இருக்கிறது” என்று அவர் கூறியது, அரசியலிலிருந்து விலகப்போகும் 
அறிவிப்பு என்று கருதப்படுகிறது. முட்டி வலியுடன் இப்போது 
முதுகு வலியும் வந்துவிட்டது. மேடையில் நின்று பேச முடிவது 
இல்லை. பட்ஜெட் கூட்டத்தொடர் முழுக்க அவர் அவைக்குச் 
செல்லவே இல்லை.

அரசு ஊழியர்களுக்கும், தனியார் - ஊழியர்களுக்கும் 20, 25 வருடம் 
சர்வீஸ் ஆனதும் வி.ஆர்.எஸ். தரப்படுகிறது. பல இடங்களில் வி.ஆர்.
எஸ். என்ற பெயரில் கட்டாய ஓய்வுகூடத் தரப்படுகிறது. எப்படிப் 
பார்த்தாலும், மாதச் சம்பளக்காரர்கள் யாரும் 60 வயதுக்கு மேல் 
ரெகுலர் வேலையில் இருக்கும் வாய்ப்பு கிடையாது. அறிஞர்களின் 
பழுத்த அனுபவத்தைப் பயன்படுத்திக் க�ொள்ளவேண்டும் என்று 
ச�ொல்லப்படும் நீதித் துறை, கல்வித் துறைகளில்கூட நீதிபதிகள், 
துணைவேந்தர்கள் 65 வயதுக்கு மேல் பதவியில் இருக்க  
முடியாது. 

அரசியல்வாதிகள், அரசியல் கட்சித் தலைவர்கள் மட்டும் 
ஏன் 65 வயதுக்கு மேலும் பதவிகளில் ஒட்டிக் க�ொண்டு இருக்க 
வேண்டும்? இந்தக் கட்சிகளில் இளைஞர் அணித்தலைவராக 
வருவதற்கே 45 வயதாகி விடுகிறது. ராஜீவ் காந்தி அரசியலுக்கு 
வந்ததும், எனக்கெல்லாம் பெரும் நம்பிக்கை ஏற்பட்டது. அவருடைய 
இளைஞர் இமேஜை எதிர்ப்பதற்காகவாவது இதர கட்சிகளிலும் 
இளைஞர்களின் தலைமை வரக்கூடும் என்று நம்பினேன். ஆனால், 

ராஜீவின் படுக�ொலை, மறுபடி எல்லா கட்சிகளையும் கிழவர்கள் 
பிடிக்குள்ளேயே தள்ளிவிட்டது. நரசிம்மராவ், சுர்ஜித், பரதன், 
கருணாநிதி என்று மூத்த தலைமையே த�ொடர்கிறது.

காங்கிரஸில் ஒருவழியாக ச�ோனியாவின் வருகை, தலைமையின் 
வயதைக் குறைத்திருக்கிறது. மார்க்சிஸ்ட் கட்சியில் 80-ஐத் 
தாண்டிவிட்ட சுர்ஜித் ஒருவழியாக இப்போது இடத்தைக் காலி செய்து, 
இன்னும் 60 - ஐ எட்டாத பிரகாஷ் காரத்துக்கு வழிவிட்டிருக்கிறார். 
கம்யூனிஸ்ட் கட்சியின் பரதன் நகர்வதாக இல்லை. கட்சிகளின் 
தலைமைப் ப�ொறுப்புகளுக்கு வயது உச்ச வரம்பு நிர்ணயிப்பது 
குறித்து, தேர்தல் கமிஷன் ஏதாவது நடவடிக்கை எடுப்பது பற்றி 
ய�ோசிக்கலாம். எம்.எல்.ஏ., எம்.பி. பதவிகளுக்குக் குறைந்தபட்ச 
வயது இருப்பது ப�ோல், உச்ச வயது வரம்பும் நிர்ணயிக்கலாம். 
கூடவே, நாடு முழுவதும் எப்படி மத்திய அரசு ஊழியர் சம்பளங்கள் 
ஒரே மாதிரி இருக்கின்றனவ�ோ, அதே ப�ோல எல்லா சட்டமன்ற 
உறுப்பினர்களின் சம்பளத்தையும் சீராக நிர்ணயிக்க வேண்டும்.

தமிழ்நாட்டில் சட்டமன்ற உறுப்பினர்களின் சம்பளம் அநியாயமாக 
12 ஆயிரத்திலிருந்து 18 ஆயிரமாக உயர்த்தப்பட்டு இருக்கிறது. 
சுயஉதவிக் கல்லூரிகளில் பேராசிரியர்களுக்கு இன்னமும் 4000 
முதல் 10 ஆயிரம்தான் சம்பளம். சத்துணவுக் கூடத்தின் ஊழியர் 
சம்பளம் இன்னும் 4 ஆயிரத்தைக்கூட எட்டவில்லை. இன்னும் 
பெரிய க�ொடுமை, இந்தச் சம்பள உயர்வு முன்தேதியிட்டு 2001-
லிருந்தே தரப்படுகிறது. 

அரசு, தனியார் ஊழியர்களுக்கு எல்லாம் சம்பளத்துடன் சர்வீஸ் 
கண்டிஷன்களும், வேலை அளவும் வரையறுக்கப்படுவதுப�ோல 
எம்.எல்.ஏ., எம்.பி-க்களுக்கும் நிர்ணயிக்கப்பட வேண்டும். இந்த 
நியாயமான வாதத்தை மறுக்க, பல உத்திகளை அரசியல்வாதிகள் 
கையாளுவார்கள். அதிலும், இன்றைய அரசியல்வாதிகள் 
ஐம்பதாண்டுகளுக்கு முன்பு இருந்ததுப�ோல இல்லை. த�ொழில்முறை 
விளம்பர ஏஜென்ஸிகளின் ஆல�ோசனைகளை நாடுகிறார்கள். 
பயன்படுத்திக்கொள்கிறார்கள்.

(இப்போது காமராஜர் இருந்து, அவருக்கு விளம்பர நிறுவனம் 
ஆல�ோசனை வழங்கினால், என்ன ச�ொல்லும்? ச�ோனியாவை 
பாரதியாக்கினதுப�ோல இல்லாமல், வேறு ஏதாவது த�ோன்றினால் 
ச�ொல்லுங்கள்.) 

ஆனந்த விகடன்
24.04.2005

உலகில் இன்னமும் யுத்தங்கள் நடந்து க�ொண்டுதான் 
இருக்கின்றன. இதில், ஒரு யுத்தம் முடிவடைந்த 60-ம் ஆண்டு 

விழாவை ரஷ்யா முதல் அமெரிக்கா வரை க�ொண்டாடிக்கொண்டு 
இருக்கிறார்கள். இதில் விசித்திரம்... ஜெயித்தவர்கள், த�ோற்றவர்கள் 
என இரண்டு அணிகளுமே இதைக் க�ொண்டாடுவதுதான்!

மாஸ்கோவில் நடந்த இந்த விழாவில், இரண்டாம் உலகப் 
ப�ோரில் முறியடிக்கப்பட்ட ஜெர்மனி, ஜப்பான் அதிபர்களும், ரஷ்ய, 
அமெரிக்க, பிரெஞ்ச் அதிபர்களுடன் கலந்துக�ொண்டார்கள்.

உலகில் இதுவரை நடந்த எல்லா யுத்தங்களிலும் பெரியது, 
இரண்டாம் உலக யுத்தம்தான். 1939 செப்டம்பரில் த�ொடங்கி, 1945 
மே 8-ல் முடிந்த இந்தப் ப�ோரின் விளைவுகள், உலக வரலாற்றில் 
மிக மிக முக்கியமானவை. விமானங்களின் த�ொடர் குண்டு வீச்சு, 
அணுகுண்டு, ரேடார் ப�ோன்றவை பழக்கத்துக்கு வந்தன. ப�ோர் 
முடிந்ததும், பல நாடுகளில் ச�ோஷலிசம் ஏற்கப்பட்டது. கம்யூனிசத்தை 
ஏற்காத ஸ்வீடன், டென்மார்க் ப�ோன்ற நாடுகள் கூட கேப்பிடலிசம், 
ச�ோஷலிசம் இரண்டையும் ஏதாவது ஒரு விகிதத்தில் கலந்து 
பின்பற்ற முடியுமா என்ற முயற்சியில் ஈடுபட்டன. ஜனநாயகம் 
என்ற வழிமுறை, ஏராளமான நாடுகளில் பிரபலமடைந்தது. ஐக்கிய 
நாடுகள் சபை த�ொடங்கப்பட்டது. இந்தியா உட்பட, பல அடிமை 
நாடுகள் சுதந்திரம் பெற்றன. 

ச�ோவியத் படைகள் பெர்லினைச் சூழ்ந்துக�ொண்டதும், ஏப்ரல் 30, 
1945 அன்று ஹிட்லர் தற்கொலை செய்துக�ொண்ட ஒரு வாரத்தில், 
ஐர�ோப்பாவில் யுத்தம் முடிந்துவிட்டது. ஆனால், ஆசியாவில் இந்த 
யுத்தம் முடிவுக்கு வர, மேலும் மூன்று மாதம் ஆயிற்று. முடிவு வந்த 
விதம் படு க�ோரமானது. ஜப்பான் மீது இரண்டு அணுகுண்டுகளை 
அமெரிக்கா வீசியதில், இரண்டரை லட்சம் பேர் ஹிர�ோஷிமாவிலும் 
நாகசாகியிலும் செத்ததும், ஜப்பான் சரணடைந்தது.

யுத்தம் -  லஞ்சம்  -  விருது

இவ்வளவு க�ோரமான யுத்தத்தின் ந�ோக்கம் என்ன? நாடு பிடிக்கும் 
ஆசைதான். இதர நாடுகளின் வளங்களைத் தன்னுடையதாக்கிக் 
க�ொள்ளும் பேராசைதான்.

இரண்டாம் உலக யுத்தத்தில், சென்னை நகரில் ஒரு முக்கிய 
பாதிப்பு ஏற்பட்டது. ஜெர்மன் கப்பலான எம்டன், சென்னை அருகே 
வந்து இரண்டு குண்டுகளை வீசியது. இவற்றால் உயிர்ச்சேதம் எதுவும் 
இல்லை. குண்டு விழுந்த ஓர் இடம், இப்போதைய உயர்நீதிமன்ற 
வளாகத்தில் நினைவுச் சின்னத்துடன் இருக்கிறது. எம்டன் 
குண்டு ஏற்படுத்திய பீதியால், பல சென்னைவாசிகள் அப்போது 
ச�ொந்த வீடு, நிலத்தையெல்லாம் விட்டுவிட்டு வெளியூர்களுக்கு 
ஓடினார்கள். ரியல் எஸ்டேட் விலைகள் கடுமையாக இறங்கின. 
ராணுவத்துக்குத் தேவையான கருவிகள், உணவுப் ப�ொருட்கள் எனப் 
பலவகையான ப�ொருட்களுக்குப் பெருமளவில் யுத்த கான்ட்ராக்ட்டுகள் 
தரப்பட்டன. சென்னை நகரின் புதுப்பணக்காரர்கள் பலர் இதில் 
உதயமானவர்கள்தான்.

இப்போது யுத்த கால விளைவுகளுக்கு நிகரானவற்றை, சுனாமி 
தாக்குதலுக்குப் பிறகு காண முடிகிறது. சென்னை கடல�ோரப் 
பகுதிகளில் ரியல் எஸ்டேட் விலைகள் சரிந்தன. சுனாமி 
நிவாரணத்துக்கு வந்து குவியும் பெரும் பணம், அதிகாரிகள் முதல் 
சமூக சேவகர்கள் வரை பலரை (எல்லாரையும் அல்ல!) புதுப் 
பணக்காரர்கள் ஆக்கியிருக்கிறது (ஒரு த�ொண்டு நிறுவனத்திடம் 
மட்டுமே 80 க�ோடி ரூபாய் பணம் குவிந்ததாக என்.ஜி.ஓ வட்டாரத்தில் 
கிசுகிசுக்கிறார்கள்!).

பணம்தான் த�ொண்டு முதல் கல்வி வரை பல உன்னதங்களை 
இழிவானதாக்கிவிடுகிறது. அண்ணா பல்கலைக் கழகத்தின் தரம் 
உலக அளவில் புகழ் பெற்றது. அங்கே இப்போது இறுதி ஆண்டு 
ப�ொறியியல் தேர்வு விடைத்தாள்களில் தில்லுமுல்லு செய்ய, 
லட்சக்கணக்கான ரூபாய் பணம் விளையாடி இருக்கிறது. தேர்வில் 
ஒப்புக்கு எழுதிய விடைத்தாளை எடுத்து விட்டு, பின்னர் செம்மையாகத் 
தயாரிக்கப்பட்ட விடைத்தாளை உள்ளே வைத்து விடுவதுதான் இந்த 
ம�ோசடிக் கூட்டத்தின் வழிமுறை. இதற்கு ஒரு பேப்பருக்கு ஒரு 
மாணவன் 65 ஆயிரம் ரூபாய் வரை க�ொடுத்திருக்கிறான் என்கிறது 
காவல் துறை. கைதாகியிருக்கும் மாணவர்கள் புகழ் வாய்ந்த 
தனியார் கல்லூரிகளைச் சேர்ந்தவர்கள், ஊழியர்கள் அண்ணா 
பல்கலைக் கழகத்தினர்.

இந்த நிகழ்ச்சி பல அடிப்படைக் கேள்விகளை எழுப்புகிறது. 
நுழைவுத் தேர்வுகள் எழுதித் தங்கள் தகுதி, திறமைகளை நிரூபித்து 
இடம் பிடித்த மாணவர்கள் ஆனாலும் சரி, ஓரளவு நல்ல மதிப்பெண் 
பெற்று நிர்வாக க�ோட்டாவுக்கு நன்கொடை தந்து ஸீட் வாங்கிய 
மாணவர்கள் ஆனாலும் சரி... இந்தச் சமூகத்தின் ‘க்ரீம்’ எனப்படும் 
மேல்தட்டைச் சேர்ந்தவர்கள்தான், அவர்கள் எந்த நன்னெறியும் 
இல்லாமல் ம�ோசடிக்காரர்களாக வளர்ந்து இருக்கிறார்கள் என்றால்... 
எங்கே தவறு? அவர்களது ஒழுக்கக் கேட்டுக்கு அவர்கள் படித்த 
பள்ளிக்கூடத்தின் பங்கு என்ன? லட்சக்கணக்கான ரூபாய்கள் 
கை மாறியிருக்கும் இந்த ம�ோசடியில், மாணவர்களுக்குப் பணம் 
க�ொடுத்த பெற்றோருக்கு எந்தப் ப�ொறுப்பும் கிடையாதா?

அண்ணா பல்கலைக்கழகம் ப�ோன்ற அமைப்பிலேயே இத்தகைய 
தவறு நேர இடம் இருக்கிறது என்றால், யாரைத்தான் நம்புவது? 
என்ன செய்தால் இதிலெல்லாம் சீர்திருத்தம் க�ொண்டு வர முடியும்?

‘தலாக்’ என மூன்று முறை மனைவியிடம் கணவன் ச�ொல்லிவிட்டால், 
அந்த விவாகரத்து செல்லும் என்று மத அடிப்படையில் இருந்து 
வரும் பழக்கத்தால், ஏராளமான முஸ்லிம் பெண்கள் பாதிக்கப்பட்டு 
இருக்கிறார்கள். இதைச் சீர்திருத்த வேண்டும் என்று எழுந்த 
க�ோரிக்கைகளைய�ொட்டி, ‘முஸ்லிம் பர்சனல் லா ப�ோர்டு’ கூடி 
விவாதித்து, ஒரு கல்யாணப் பத்திர வடிவத்தை (நிக்காஹ் நாமா) 
உருவாக்கி வெளியிட்டது. 

‘லா ப�ோர்டில் ம�ொத்தம் 201 உறுப்பினர்கள். இதில் 25 பேர் மட்டுமே 
பெண்கள். இந்த விவாதத்தின் ப�ோது, பெண் உறுப்பினர்களைப் 
பங்கேற்க அனுமதிக்கவில்லை. இப்படி உருவாக்கிய பத்திரத்தில், 
தலாக் பிரச்னைப் பற்றி ச�ொல்லவே இல்லை. இதுவும் ஆண்களுக்குச் 
சாதகமானதாகத்தான் இருக்கிறது’ என்று மகளிர் அமைப்புகள் 
சுட்டிக் காட்டியுள்ளன.

கல்யாணப் பத்திரம் என்னும் முறை ஏற்கெனவே முஸ்லிம்கள் 
மத்தியில் இருப்பதுதான். இந்துக்களில் வெவ்வேறு சாதிகளிலும் 
நிச்சயதார்த்தத்தின்போது பத்திரிகை எழுதுதல் என்று இருக்கும் 
சடங்கு, ஒரிஜினலாக கல்யாண அழைப்பை வடிவமைப்பதற்காக 
உருவானது அல்ல. திருமணத்தில் இரு தரப்பாரும் சம்மதிக்கும் 
நிபந்தனைகளைப் பதிவு செய்வதற்காகவே உருவாக்கப்பட்டது.

நம்மூரில் பிறப்புச் சான்றிதழ் இல்லாமல் பள்ளியில் சேர்க்க 
முடியாது, இறப்புச் சான்றிதழ் இல்லாமல் இன்ஷூரன்ஸ் க�ோர 
முடியாது. வாரிசு உரிமைகளுக்குத் திருமணச் சான்றிதழ் தேவை. 
எந்த வகைத் திருமணம் ஆனாலும், அதைக் கட்டாயம் பதிவு 



29ஞாநி

செய்ய வேண்டும் என்பது சட்டம். ஆனால், இங்கே யாரும் அதை 
நடைமுறைப்படுத்துவது இல்லை. தேவைப்பட்டால் மட்டுமே 
திருமணத்தைப் பதிவு செய்துக�ொண்டு, மேரேஜ் சர்ட்டிபிகேட்டைப் 
பெற்றுக்கொள்கிறார்கள். இந்த நிலைமையை மாற்றி, திருமணம் 
செய்து க�ொண்ட ஒவ்வொரு குடிமகனும் குடிமகளும் அவர் எந்த 
மதமானாலும் (மதமற்றவரானாலும்) கட்டாயம் கல்யாணச் சான்றிதழ் 
வைத்திருக்க வேண்டும் என்ற விதியை அரசு ஏற்படுத்தி, அதைக் 
கடுமையாக அமல்படுத்த வேண்டும். இந்தச் சான்றிதழில் ம�ொத்தக் 
கல்யாணச் செலவு, இரு தரப்பின் பங்கு, க�ொடுக்கப்பட்ட, பெறப்பட்ட 
சீர் விவரங்கள் எல்லாவற்றையும் பதிவு செய்துவிட்டால், பின்னால் 
எந்தப் பிரச்னை எழுந்தாலும், இதுவே ஆதாரமாக அமையும்.

மற்றபடி, படித்து வாங்கும் இதர சான்றிதழ்கள் எந்த வகையிலும் 
ஒரு விருதாக அமைந்துவிடாது என்பது இந்திய குடிமகனுக்கு 
வேலை தேடும்போதுதானே உறைக்கிறது!

‘எனக்கு எந்தத் தேசிய விருதும் இத்தனை வருடமாகியும் 
தரப்படவில்லையே’ என்று ஒரு புகழ் பெற்ற கலைஞன் மேடையில் 
வெளிப்படையாக வருத்தப்பட்டதைப் படித்தப�ோது, வருத்தமாக 
இருக்கிறது. எழுபதைத் தாண்டியும் இன்னமும் கலாபூர்வமாக 
நடித்துக்கொண்டு இருக்கும் நாகேஷ், ஒரு பத்திரிகை நடத்திய 
விழாவில் இதைச் ச�ொல்லியிருக்கிறார். ‘எனக்கு இதுவரை 
பத்மஸ்ரீ ப�ோன்ற எந்தத் தேசிய விருதும் கிடைக்கவில்லை. அந்த 
விருதெல்லாம் சக நடிகர்கள் பரிந்துரைத்தால்தான் தரப்படும். 
எனக்கு சக நடிகர்கள் யாருமே அப்படி சிபாரிசு செய்யவில்லை’ 
என்று ச�ொல்லியிருக்கிறார்.

ஒருவேளை, நாகேஷுக்கு சிபாரிசு செய்யும் அளவுக்குத் 
தங்களுக்குத் தகுதி இல்லை என்று நினைத்து சக நடிகர்கள் சும்மா 
இருந்துவிட்டார்கள�ோ, என்னவ�ோ! 

எப்படி இருந்தாலும், நாகேஷ் வருத்தப்படத் தேவையில்லை. 
சிவாஜி, நாகேஷ் ப�ோன்ற பிறவிக் கலைஞர்களின் பெயரால் விருதுகள் 
ஏற்படுத்தலாமே ஒழிய.... அவர்களுக்கு விருது தருவதில�ோ, அவர்கள் 
அதைப் பெறுவதில�ோ எந்த விசேஷமும் இல்லை!

ஆனந்த விகடன்
22.05.2005

அண்மைக் காலமாக பாகிஸ்தானுக்குச் சென்று வருபவர்கள் 
எல்லாரும் சர்ச்சையில் சிக்கிக்கொள்கிறார்கள்.

அங்கே ப�ோய் ஜின்னாவைப் பாராட்டி அத்வானி பேசியது 
பிரச்னையாயிற்று. அடுத்தபடி, யாசின் மாலிக்.

ஜம்மு காஷ்மீர் விடுதலை முன்னணித் தலைவரான யாசின் 
மாலிக், “பாகிஸ்தானின் தகவல் துறை அமைச்சர் ரஷீத், காஷ்மீர் 
விடுதலைக்குச் செய்த உதவிகள் பலருக்கும் தெரியாது. காஷ்மீரின் 
முன்னணிப் ப�ோராளிகளுக்கு அவர் பெரும் ஆதரவு தந்தார்” 
என்று பாராட்டினார். ரஷீதும் காஷ்மீரைச் சேர்ந்தவர்தான். ராவல் 
பிண்டியின் முக்கியமான அரசியல்வாதி.

ரஷீதுக்குச் ச�ொந்தமான த�ோட்டத்தில்தான் யாசின் மாலிக் 
உள்பட 3,500 தீவிரவாதிகளுக்கு 13 ஆண்டுகளுக்கு முன், பாகிஸ்தான் 
ராணுவம் பயிற்சி அளித்ததாகக் கருதப்படுகிறது. இதைத்தான் 
மாலிக் குறிப்பிட்டதாகச்  செய்திகள் வந்ததும், அதை மாலிக்கும் 
ரஷீதும் மறுத்துவிட்டனர்.

யாசின் மாலிக்கை விகடன் வாசகர்களுக்கு நினைவிருக்கலாம். 
கார்கில் யுத்தத்தின் ப�ோது, அவருடைய பேட்டி வெளியான ஒரே 
தமிழ் இதழ் விகடன்தான்!

காஷ்மீரில் ஆயுதப் ப�ோராட்டத்தைக் கைவிட்ட முதல் தீவிரவாத 
இயக்கத் தலைவர் யாசின் மாலிக், காஷ்மீர் இந்தியாவுடனும் இருக்கக் 
கூடாது, பாகிஸ்தானுடனும் சேரக் கூடாது... தனி நாடாக, மதச் 
சார்பற்ற நாடாக இருக்க வேண்டும் என்ற கருத்தை வலியுறுத்தி 
வருபவர்.

மாலிக்கின் பாராட்டால், ரஷீதின் பஸ் பயணம் சந்தேகத்துக்கு 
உரியதாகிவிட்டது. பாகிஸ்தானுடன் அண்மைக் காலமாகச் சீர்பட்டு 
வரும் உறவின் அடையாளமாக, ஸ்ரீநகரில் இருந்து முசாஃபராபாதுக்கு 

சில பிரபலங்கள் 
சில சர்ச்சைகள்

ஜூன் 30 முதல் பஸ் விடப்படுகிறது. அந்த முதல் பயணத்தில் 
ரஷீத் செல்வதாக இருந்தது. இப்போது அவரை அனுமதிப்பது 
பற்றி சர்ச்சை வந்துவிட்டது. 

ஒரு விஷயத்தை அனுமதிக்கும் அதிகாரம் யாரிடம் இருக்கிறது 
என்பதைப் ப�ொறுத்துதான், அந்த அதிகாரத்துக்கே மரியாதை 
வருகிறது. குடியரசுத் தலைவருக்கும் ஆளுநர்களுக்கும் நிறையவே 
அதிகாரம் இருப்பதாகக் கருதப்பட்டாலும், இந்திய அரசியல் 
அமைப்பில் பிரதமரும், முதலமைச்சர்களும்தான் உண்மையான 
அதிகாரம் உடையவர்கள்.

முதலமைச்சரின் அதிகாரத்தை ஆளுநர் எந்த அளவுக்குக் 
கட்டுப்படுத்த முடியும்? அதை ஒரு முன்னாள் முதலமைச்சர் 
முயற்சித்துப் பார்த்திருக்கிறார்.

கர்நாடகத்தின் கம்ப்யூட்டர் சி.எம் மாக இருந்த எஸ்.எம்.
கிருஷ்ணா, இப்போது மகாராஷ்டிர மாநில ஆளுநராக இருக்கிறார். 
ஓர் அவசர சட்டத்தை அவரிடம் மாநில அமைச்சரவை அனுப்பி 
வைத்தது. கையெழுத்துப் ப�ோட மறுத்து, அதைத் திருப்பி 
அனுப்பிவிட்டார் கிருஷ்ணா, மும்பை ஓட்டல்களில், மதுபான 
விடுதிகளில் நடனமாடுவதைத் தடை செய்து பிறப்பிக்கப்படும் 
அவசர சட்டம்தான் அது.

ஏற்கெனவே, ஆயிரக்கணக்கான நடனப் பெண்கள் இதுபற்றி 
ச�ோனியாவிடம் முறையிட்டிருக்கிறார்கள். கிருஷ்ணா இந்தச் 
சட்டத்தைத் திருப்பி அனுப்பும்போது எழுப்பிய கேள்விகள்: 
‘பாதிக்கப்படும் நடனப் பெண்கள், இதர த�ொழிலாளர்கள் ஆகிய�ோரின் 
மறுவாழ்வுக்கான திட்டம் உருவாக்கப்பட்டுவிட்டதா? அது எங்கே? 
விவரம் என்ன? ஜூலை 11-ம் தேதி சட்ட மன்றம் கூட இருக்கும் 
நிலையில், இப்போது ஏன் அவசர சட்டம் ப�ோட வேண்டும்? 
சட்டசபை கூடி விவாதித்து நிறைவேற்றலாமே! அதற்கு முன்பே 
செய்ய என்ன அவசரம்?’

இந்த மாதிரி, ஒவ்வொரு மாநிலத்திலும் அவசர சட்டங்களைத் 
திருப்பி அனுப்பும் அதிகாரம் ஆளுநர்களுக்கு உண்டு. பின்னால், 
சட்டசபையில் அவை சட்டமாகி விடலாம் என்றாலும், ஆளுநர்கள் 
இப்படித் திருப்பும்போது எழுப்பும் கேள்விகள் எல்லாம் மக்களுக்குத் 
தெரிந்தால் நல்லது.

தகவல் அறியும் உரிமைச் சட்டம் வந்துவிட்ட நிலையில் இனி 
அரசாங்கம�ோ, ராஜ்பவன�ோ தாமாகவே இந்த மாதிரி விஷயங்களைச் 
செய்திக் குறிப்பாக வெளியிட்டுவிடலாமே!

ஆளுநர் பர்னாலா இதைப் பற்றி பரிசீலிக்க வேண்டும் என்று 
அவருடைய புதிய செயலாளர் கரியாலி எடுத்துச் ச�ொல்லலாம்!

ஒரு நீதிபதிக்குத்தான் ஓய்வு பெறும் வயது உண்டே தவிர, 
வழக்கறிஞருக்குக் கிடையாது. ஆனால், புகழ் பெற்ற ஒரு வழக்கறிஞர் 
தன் வீட்டு வாசல் கதவில் அவர் ஒட்டியிருக்கும் அறிவிப்பு:

‘இனிமேல் நான் எந்த நீதிமன்ற வழக்கையும் எடுத்துக் 
க�ொள்ளப்போவது இல்லை. வேறு காரணங்களுக்காக என்னைச் 
சந்திக்க வருபவர்கள் மட்டும் வரவேற்கப்படுகிறார்கள்!’

இந்த வித்தியாசமான அறிவிப்பை வீட்டு வாசலில் ஒட்டி, 
த�ொழிலிலிருந்து விடைபெறுபவர் ராம் ஜெத்மலானி! அவருக்கு 
வயது 83. 

ராம் ஜெத்மலானியின் அதிரடிக் குறுக்கு விசாரணைகள் 
புகழ்பெற்றவை. யாருக்காகவெல்லாம் அவர் ஆஜராகி இருக்கிறார் 
என்ற பட்டியலைப் பார்த்தால் பிரமிப்பாக இருக்கும்.

எம்.ஜி.ஆர், ஜெயலலிதா, என்.டி.ராம ராவ், பால் தாக்கரே, 
சரத்பவார், ரஜ்னீஷ், ஹாஜி மஸ்தான், சந்திராசுவாமி, சஞ்சய் தத், 
பிரேமானந்தா...

ப�ோஃபர்ஸ் பீரங்கி பேர ஊழல் வெளியான ப�ோது, ராஜீவ்காந்திக்கு 
தினசரி பத்துக் கேள்விகள் என்று எழுப்பிப் பரபரப்பு செய்தவர் ராம் 
ஜெத்மலானி. அந்த ஊழலில் பணம் பெற்றதாகக் குற்றம் சாட்டப்பட்ட 
த�ொழிலதிபர்கள் இந்துஜா சக�ோதரர்களுக்காக ஆஜரானார்!

இந்திராகாந்தி க�ொலை வழக்கில் குற்றம் சாட்டப்பட்ட கெஹர் 
சிங் சார்பில் ஆஜராகி, அவருக்கு விடுதலை வாங்கிக் க�ொடுத்தார். 
பிறகு, பி.ஜே.பி - யில் சேர்ந்து எம்.பி-யாகி, வாஜ்பாய் அரசில் சட்ட 
அமைச்சராகவும் இருந்தார்.

பின்னர், வாஜ்பாயை எதிர்த்து லக்னோவில் ப�ோட்டியிட்டார். 
இப்படி, ராம் ஜெத்மலானியின் வாழ்க்கையில் சர்ச்சைக்குரிய 
சம்பவங்கள் ஏராளம். இருக்கின்றன. நீதிபதிகளுக்கு எதிராகப் 
ப�ோராடவும் ராம் ஜெத்மலானி தயங்கியதில்லை, உச்ச நீதிமன்ற 
நீதிபதிகள் வி.ராமசாமி, எம்.எம். பூஞ்சி, ஆனந்த் என்று பலரைக் 
கடுமையாக எதிர்த்தவர். இப்போது ஓய்வுபெறும் நேரத்தில் கூட 
பிரேமானந்தா வழக்கில் உச்ச நீதிமன்றம் க�ொடுத்திருக்கும் தீர்ப்பைக் 
கடுமையாக விமர்சித்து இருக்கிறார் ராம் ஜெத்மலானி.

நீதிபதிகளுக்குச் சட்டம் சரியாகத் தெரிவதில்லை என்பதுதான், 
அவர் இப்போது ச�ொல்லும் குற்றச்சாட்டு. ப�ோலீஸ் சித்ரவதையில் 

பெற்ற வாக்குமூலங்களை மட்டுமே வைத்து ஒருவரைக் குற்றவாளி 
என்று தீர்மானித்திருப்பது சட்டப்படி தவறு என்று ஒரு கட்டுரை 
எழுதியிருக்கிறார்.

நெருக்கடி நிலையைக் கடுமையாக எதிர்த்தவர். மண்டல் 
கமிஷனைத் தீவிரமாக ஆதரித்தவர். பல முறை ராம் ஜெத்மலானி தன் 
அரசியல் கட்சி ஆதரவு நிலைகளை முன் பின்னாக மாற்றியப�ோது, 
கடுமையாக விமர்சிக்கப்பட்டார்.

ஆனால், அப்போது இல்லஸ்ட்ரேட்டட் வீக்லி ஆசிரியராக இருந்த 
பிரித்திஷ் நந்தி, அவரை ஆதரித்து ஒரு வாதத்தை முன்வைத்தார்...

‘அரசியலில் ஒருவர் ஒரே கட்சியில் விசுவாசமாக இருக்க 
வேண்டும் என்று எதிர்பார்ப்பது தவறு. குறிப்பிட்ட இடத்துக்குச் 
செல்வதற்காக ஒரு பஸ்ஸில் ஏறுகிற�ோம்.

அது பிரேக் டவுன் ஆகிவிட்டால், இறங்கி இன்னொரு பஸ்ஸில் ப�ோக 
வேண்டியதுதான். பிரேக்டவுன் ஆன பஸ்ஸிலேயே உட்கார்ந்திருக்க 
வேண்டும் என்று ச�ொல்ல முடியுமா?

ராம் ஜெத்மலானியும் அப்படித்தான்... தன் ந�ோக்கங்களை 
நிறைவேற்ற ஒரு கட்சியில் சேர்கிறார். அது ப�ொருந்தி வராவிட்டால், 
இன்னொன்றுக்குச் செல்கிறார். அவர் தன் ந�ோக்கங்களில் த�ொடர்ந்து 
நிலையாகத்தானே இருக்கிறார்?

அமைப்புகளின் ஊழலை எதிர்ப்பது, ய�ோக்கியன�ோ அய�ோக்கியன�ோ 
யாரானாலும், தனி நபரின் உரிமைகளைத் தீவிரமாக ஆதரிப்பது... 
இந்த இரண்டிலும் பிடிப்போடு இயங்கியவர் ராம் ஜெத்மலானி.’

ஆனந்த விகடன்
03.07.2005

ஆடி மாதம் வந்துவிட்டால் தெருவுக்குத் தெரு பந்தல், கூழ், 
அலகு, கரகம், லைட் மியூஸிக் என்று அம்மனுக்குத் திருவிழா 

நடப்பது ப�ோல, வருடா வருடம் காவிரி விவகாரத்திலும் சில 
சடங்குகள் தவறாமல் நடக்கின்றன. பிரதமரைச் சந்திக்க தூதுக் குழு, 
விவசாயிகள் சாலை மறியல், முதலமைச்சர் அறிக்கை, எதிர்க்கட்சித் 
தலைவர் பதில் அறிக்கை , பதிலுக்கு பதில் அறிக்கை என்ற மேற்படி 
சடங்குகளை ஒவ்வொரு ஜூன்-ஜூலை மாதங்களிலும் தவறாமல் 
தரிசித்து வருகிற�ோம். அப்படி என்னதான் பிரச்னை? காவிரி நீரை 
கர்நாடகமும் தமிழகமும் எப்படிப் பகிர்ந்துக�ொள்வது என்பதுதான் 
பிரச்னை. இது இன்று நேற்றல்ல... நூறு ஆண்டுகளுக்கும் மேலாகத் 
த�ொடர்ந்து க�ொண்டு இருக்கும் சிக்கல்.

1892-ல் அன்றைய மைசூர் அரசாங்கமும், சென்னை அரசாங்கமும் 
ஒப்பந்தம் ப�ோட்டிருக்கின்றன. அடுத்து 1924-ல் ப�ோட்ட ஒப்பந்தத்தில், 
அதை 50 ஆண்டுகள் கழித்து மறு உறுதி செய்ய வேண்டும் 
என்று தீர்மானிக்கப்பட்டது. அதன்படி 1974-ல் அடுத்த ஒப்பந்தம் 
நடந்திருக்க வேண்டும். நடக்கவில்லை. பேச்சுவார்த்தைகள் த�ொடர்ந்து 
த�ோல்வியடைந்தன. இப்படிப்பட்ட நிலையில், நதி நீர் சட்டத்தின் கீழ் 
நடுவர் மன்றம் ஒன்றை அமைத்து, அதன் தீர்ப்புக்குச் சம்பந்தப்பட்ட 
மாநிலங்கள் கட்டுப்பட வேண்டும் என்பதுதான் சட்டம். ஆனால், 
மத்திய அரசு நடுவர் மன்றத்தை அமைக்கவில்லை.

இப்படியே இழு இழு என்று இழுத்துக்கொண்டு ப�ோய், 
ஒருவழியாக 16 ஆண்டுகள் கழித்து, 1990-ல்தான் நடுவர் மன்றம் 
அமைக்கப்பட்டது. அந்த நடுவர் மன்றமும் தன் இறுதித் 
தீர்ப்பை இன்னமும் அளிக்கவில்லை. வருடந்தோறும் கர்நாடகம் 
தமிழகத்துக்குக் குறைந்தபட்சம் 20.5 டி.எம்.சி தண்ணீர் தர வேண்டும் 
என்று இடைக்கால தீர்ப்பை 1991-ல் அளித்தது. அதை கர்நாடக 

காவேரி  
பிரச்னைக்கு தீர்வு?

அரசு ஏற்க மறுத்தது. நடுவர் மன்றத்துக்கு இடைக்கால தீர்ப்பு 
அளிக்க உரிமை உண்டு என்று உச்ச நீதிமன்றம் உத்தரவிட்ட 
பிறகும் கர்நாடக அரசு ஏற்கவில்லை .

சட்டப்படி உத்தரவுகள் வந்தாலும், அதை கர்நாடக அரசு 
மதிப்பதே இல்லை என்பது ஒரு சிக்கல். இன்னொரு சிக்கல், 
கடந்த 30 வருடங்களாக காவிரியிலும், அதன் துணை நதிகளிலும் 
புதுப்புது அணைகளைக் கர்நாடக அரசு கட்டிக்கொண்டே வந்து, 
மேட்டூர் அணைக்கு வரக்கூடிய தண்ணீரின் அளவைக் குறைத்து 
விட்டது என்பதாகும்.

தமிழ் நாட்டுக்குக் குறைந்த பட்சம் 280 டி.எம்.சி தண்ணீராவது 
மேட்டூர் அணைக்கு வந்தால்தான் காவிரி டெல்டா விவசாயம் 
தப்பிக்கும். 1934-லிருந்து 1972 வரை ஆண்டுத�ோறும் சராசரியாக 
380 டி.எம்.சி. தண்ணீர் வந்து இருக்கிறது. அதன் பிறகு 20.5 டி.எம்.
சி., ஆகி, இப்போது 1.50 டி.எம்.சி. கிடைத்தாலே பெரிசு என்கிற 
கதி ஏற்பட்டுவிட்டது. மூன்று ப�ோக விவசாயம் என்பது இரண்டாகி, 
அடுத்த படி வருடத்துக்கு ஒரு ப�ோகம்தான் பயிர் செய்ய முடியும் 
என்கிற நிலையை ந�ோக்கி தள்ளப்பட்டுக் க�ொண்டு இருக்கிற�ோம். 
பிரச்னை தீராமல் இருப்பது ஏன்? முதல் காரணம், தாங்கள் 
பயன்படுத்தியது ப�ோக, மீதி தண்ணீர் இருந்தால் மட்டுமே தர 
முடியும் என்பதே கர்நாடக அரசின் மனநிலை. இதில் வேறு எந்த 
நியாயத்தையும் அது ஏற்கத் தயாராக இல்லை. இரண்டாவது 
காரணம், காவிரி பிரச்னையில் கர்நாடக அரசியல்வாதிகளிடம் 
இருக்கும் பிரமிக்க வைக்கும் ஒற்றுமை.

ஹெக்டேவும் தேவகவுடாவும் பரஸ்பர எதிர்ப்பு அரசியல் செய்த 
ப�ோது கூட, காவிரி பிரச்னைக்காக ஒன்றாக உட்கார்ந்து பேசத் 
தயங்கியதே இல்லை. ஆனால், இங்கே நிலைமை தலைகீழ். 
தமிழ்நாட்டின் நிலையை ஒற்றைக் குரலாக ஒலிக்க விடாமல் 
கருணாநிதி, ஜெயலலிதா இருவரின் அதிகாரப் ப�ோட்டியும், ஒருவரை 
ஒருவர் மட்டம் தட்ட வேண்டுமென்ற முனைப்பும் தடுக்கின்றன. 
காவிரிப் பிரச்னையில் யார் தமிழகத்துக்கு துர�ோகம் செய்தார்கள் 
என்று இருவரும் அறிக்கைப் பட்டிமன்றம் நடத்திக் க�ொண்டு 
இருப்பது கர்நாடகத்துக்கு வசதியாக இருக்கிறது.

தீர்வு வராததற்கு இன்னொரு காரணம் மத்திய அரசு. உச்ச 
நீதிமன்றமும், நடுவர் மன்றமும் சட்டப்படி வழங்கும் உத்தரவுகளை 
ஒரு மாநிலம் செயல்படுத்த மறுத்தால், அதன் மீது அரசியல் 

சட்டப்படி 356-வது பிரிவைப் பயன்படுத்தி நடவடிக்கை எடுக்கும் 
அதிகாரம் இருந்தும், மத்திய அரசு த�ொடர்ந்து நழுவுகிறது. 
இதற்குத் தீர்வுதான் என்ன? கர்நாடகம் தன் விவசாய நிலப்பரப்பை 
அதிகரித்ததால்தான், நமக்குக் கிடைக்கும் நீர் குறைந்தது. ஆனால், 
அப்படி அவர்கள் வேளாண்மையை அதிகரிக்கக் கூடாது என்று 
நாம் எப்படிச் ச�ொல்ல முடியும்? தமிழ் நாட்டின் ம�ொத்த நெல் 
உற்பத்தியில் சுமார் 30 சதவிகிதம்தான் காவிரி டெல்டா பாசனப் 
பகுதிகளிலிருந்து வருகிறது. மீதி 70 சத பங்களிப்பைத் தரக்கூடிய 
பகுதிகளில் பிரச்னை இல்லையா? ஆற்காடு, திண்டுக்கல் 
பகுதிகளில் த�ோல் ஆலைக்கழிவுகள் நிலத்தை வீணாக்கி விட்டன. 
அத்தனை ஆற்றுப்படுகையிலும் மணற்கொள்ளையினால் நிலத்தடி 
நீரும் பாதிக்கப்பட்டாயிற்று. மதுரை, ராமநாதபுரம் பகுதிகளின் 
ஜீவாதாரப் பிரச்னையான முல்லைப் பெரியாறு நீர்ப் பங்கீடு 
விஷயத்தில் கேரள அரசு இழைத்து வரும் அநீதியைப் பற்றி, 
காவிரிக்குப் ப�ோட்ட சத்தத்தில் கால்வாசி சத்தம்கூட நாம்  
ப�ோடவில்லை.

இந்த யதார்த்தங்களின் அடிப்படையில், தீர்வுகள் என்ன என்று 
பார்க்கலாம். 

1.	 காங்கிரஸ், பி.ஜே.பி, இடதுசாரிகள் ப�ோன்ற அனைத்திந்திய 
கட்சிகள் தமிழகத்தில் ஒரு நிலையும் கர்நாடகத்தில் வேற�ொரு 
நிலையும் எடுக்கும் சிக்கலில் இருக்கின்றன. எனவே, அவை 
முதலில் தங்கள் இரு மாநிலத் தலைவர்களையும் கூட்டிப் 
ப�ொதுக்கருத்தை ஏற்படுத்த வேண்டும். 

2.	 கர்நாடகத்துடன் தண்ணீர் ஒப்பந்தத்தை பண்டமாற்று 
ஒப்பந்தமாக மாற்ற வேண்டும். இவ்வளவு டி.எம்.சி. தண்ணீர் 
க�ொடுத்தால், இவ்வளவு மெகாவாட் (நெய்வேலி) மின்சாரம் 
தருவ�ோம் என்ற அடிப்படையில் இதைச் செய்ய வேண்டும்.

3.	 கர்நாடகத்திலும் தமிழகத்திலும் காவிரி பாசனப் பகுதிகளில் 
நீர் சிக்கனத்தை செயல்படுத்த வேண்டும். இதற்கான 
அறிவியல் த�ொழில் நுட்பத்தை தமிழகத்தின் இதர பகுதிகளின் 
முறைகளிலிருந்து ஆராய்ந்து பயன்படுத்தலாம். சுழற்சி 
முறையில் மாற்றுப் பயிர்கள் பற்றியும் ஆய்வு தேவைப்படுகிறது.

4.	 இரு மாநில காவிரி விவசாயிகள் சந்தித்துக் கருத்துப் பரிமாற்றம் 
செய்யும் ஆக்கப்பூர்வமான முயற்சி ஏற்கெனவே சில தனியார் 

த�ொண்டு நிறுவன அமைப்புகளால் த�ொடங்கப்பட்டது. அதை 
அடுத்த கட்டத்துக்கு வளர்த்துக்கொண்டு ப�ோகலாம்.

5.	 இதில் எந்தத் தீர்வுக்கும் கர்நாடகம் ஒத்துழைக்க மறுத்தால், 
அதை இந்திய யூனியனிலிருந்து வெளியேற்றி, தனி நாடாகப் 
பிரிந்து செல்லும்படி ச�ொல்லிவிட வேண்டும். அல்லது, 
நாம் பிரிந்து ப�ோவதாக அறிவித்துவிட வேண்டும். காரணம், 
நாடுகளுக்கு இடையில் நதி நீர்ப் பங்கீடு ஒப்பந்தத்தைச் 
செயல்படுத்துவது, மாநிலங்களிடையே செயல்படுத்துவதைவிடச் 
சுலபம் என்று பாகிஸ்தான், வங்க தேசம் இந்தியாவுடன் 
ப�ோட்டுள்ள ஒப்பந்தங்கள் நிரூபித்துள்ளன.

காவிரிப் பிரச்னை பற்றி விரிவாகவும், முழுமையாகவும், 
ஆழமாகவும் அறிய விரும்புகிறவர்கள் பழ. நெடுமாறன், கரூர் பூ.அர.
குப்புசாமி ஆகிய�ோரின் நூல்களைத் தேடிப் பிடித்துப் படிக்கவும். 
சில எச்சரிக்கைப் புள்ளி விவரங்கள்:

தமிழகத்தின் நிலத்தடி நீரில் 72 சதவிகிதம் குடிக்க லாயக்கற்றது 
என்று அரசு அறிவித்திருக்கிறது. மீதி நல்ல தண்ணீரில் ஒன்றான 
தாமிரவருணியிலிருந்து,  குளிர்பானம் (விலை ரூ.13) தயாரிப்பதற்காக, 
தண்ணீரை லிட்டர் வெறும் ஒண்ணரை பைசாவுக்கு அரசு அளிக்க 
இருக்கிறது.

சென்னை நகரில் மட்டும் மாதம் 50 க�ோடி ரூபாய்க்கு தண்ணீர் 
வியாபாரம் நடக்கிறது.

ஆனந்த விகடன்
14.08.2005

தீண்டாமை என்ற மிகப் பெரிய சமூகக் க�ொடுமைக்கு எதிராக 
இருபதாம் நூற்றாண்டில் நடந்த முதல் மாபெரும் ப�ோராட்டம்... 

வைக்கம் ப�ோராட்டம்! 1924- ல் நடந்த அந்தப் ப�ோராட்டத்துக்குக் 
காரணம், மாதவன் என்ற ஈழவ சாதி வக்கீலை திருவனந்தபுரம் 
நீதிமன்றத்துக்குள் பணிக்குச் செல்லவிடாமல் தடுத்ததுதான். 
நீதிமன்றம் அரண்மனை வளாகத்தில் இருந்தது. மகாராஜா பிறந்த 
நாளுக்காக யாகம் நடந்துக�ொண்டிருந்தது. அப்போது ஈழவர் 
அந்த வளாகத்தில் நுழைந்தால் தீட்டாகிவிடும் என்று மாதவன் 
தடுக்கப்பட்டார்.

கேரளா முழுவதும் க�ோயில்களை சுற்றியுள்ள தெருக்களில் 
‘தாழ்த்தப்பட்டோர் நடக்கக்கூடாது!’ என்ற தடை இருந்தது. 
இதையெல்லாம் எதிர்த்துதான் வைக்கம் க�ோயிலைச் சுற்றியுள்ள 
தெருக்களில், நுழைவுப் ப�ோராட்டம் த�ொடங்கப்பட்டது. ப�ோராட்டத்தை 
முன்னெடுத்த 19 முக்கிய தலைவர்களும் கைதானதும், ப�ோராட்டம் 
த�ொய்வடைந்தது. சிறையில் இருந்த தலைவர்கள் ஜார்ஜ் ஜ�ோசப்பும் 
கேசவ மேனனும் அன்றைய சென்னை மாகாண காங்கிரஸ் 
செயலாளருக்குக் கடிதம் அனுப்பினார்கள், ‘நீங்கள் வந்து தலைமை 
ஏற்றால்தான் ப�ோராட்டம் த�ொடர முடியும். உடனே வாருங்கள்’ 
என்ற அந்தக் கடிதம் வந்தப�ோது, பண்ணைபுரத்தில் ப�ொதுக்கூட்டம் 
பேசிவிட்டு, ஈர�ோடு திரும்பிவந்த காங்கிரஸ் செயலாளர் உடனே 
வைக்கம் சென்றார். அவர் தலைமை ஏற்ற பிறகுதான் வைக்கம் 
ப�ோராட்டம் சூடுபிடித்தது. அவர்தான் ‘அய்யா’, ‘பெரியார்’, ‘தந்தை 
பெரியார்” என்றெல்லாம் அன்புடன் பலராலும் அழைக்கப்படுகிற 
ஈ.வெ.ராமசாமி (1879-1973). 

பெரியார் தன் அரசியல் வாழ்க்கையை காங்கிரஸ்காரராகத்தான் 
த�ொடங்கினார். ஈர�ோடு நகராட்சித் தலைவராகவும் பெரும் 

‘அவர்தாம் பெரியார்...’

வியாபாரியாகவும் இருந்தவரை அரசியலுக்கு அழைத்து வந்தவர்கள் 
ராஜாஜி, வரதராஜுலு நாயுடு இருவரும்தான்.

அரசியலுக்கு வந்ததும் அரசாங்கப் பதவிகளைப் பிடிப்பதுதான் 
பலருக்கும் லட்சியம். ஆனால், பெரியார் அரசியலுக்குள் நுழையும் 
முன்பு, தான் வகித்து வந்த பல்வேறு பதவிகளை உதறிவிட்டு வந்தார். 
வியாபாரிகள் சங்கத் தலைவர், தென்னிந்திய வியாபாரிகள் சங்க 
நிர்வாக சபை உறுப்பினர், இன்கம்டாக்ஸ் டிரிப்யூனல் கமிஷனர், 
டவுன் ரீடிங் ரூம் செக்ரெட்டரி, ஹை ஸ்கூல் ப�ோர்ட் செக்ரெட்டரி, 
தாலூகா ப�ோர்ட் பிரசிடெண்ட், முனிசிபல் சேர்மன், ஜில்லா ப�ோர்ட் 
மெம்பர், வாட்டர் ஒர்க்ஸ் கமிட்டி செக்ரெட்டரி, ப்ளேக் கமிட்டி 
செக்ரெட்டரி, தேவஸ்தான கமிட்டி செக்ரெட்டரி, தேவஸ்தான 
பிரசிடெண்ட், உணவு கண்ட்ரோல் டிஸ்ட்ரிப்யூஷன் ஆபீஸர் உட்பட 
ம�ொத்தம் இருபத்தொன்பது பதவிகளையும் விட்டுவிட்டு அரசியலில் 
நுழைந்தார். கடைசி வரை தேர்தலில் ப�ோட்டியிடவில்லை. எந்த 
அரசுப் பதவியையும் வகிக்கவில்லை. அவர் மறைந்தப�ோது அரசு 
மரியாதையுடன் அடக்கம் செய்யப்பட்டார். 

காந்திய இயக்கம், ப�ொது உடைமை இயக்கம், திராவிட இயக்கம் 
என்று தமிழ்நாட்டின் மூன்று பெரும் இயக்கங்களிலும் தீவிரப் 
பங்காற்றிய முதல் பெரும் தலைவர் அவர்தான். காங்கிரஸில் 
காந்தியின் தலைமையை ஏற்று இருந்தப�ோது, தமிழகம் முழுவதும் 
கதர் துணியைப் பரப்பினார். தன் குடும்பம் முழுவதும் கதர் உடுத்தச் 
செய்தார். மது விலக்குப் ப�ோராட்டத்துக்காக, தனக்குச் ச�ொந்தமான 
கள் இறக்கும் தென்னை மரங்களையே வெட்டித் தள்ளினார். 
ஒத்துழையாமை இயக்கத்துக்காக நீதிமன்றப் புறக்கணிப்பு செய்து, 
வழக்குகளின் மூலம் தனக்கு வரவேண்டிய லட்சக்கணக்கான 
ரூபாய் ச�ொத்துக்களை இழந்தார்.

க�ொள்கையில் உறுதி என்பதை அவர் கடைசி வரை 
தளர்த்தியதில்லை. ராஜாஜியுடன் தனிப்பட்ட முறையில் நெருக்கமான 
நண்பராக இருந்தார். ஆனால், க�ொள்கைப் ப�ோராட்டத்தை 
விட்டுக்கொடுத்ததில்லை. ராஜாஜி இறந்தப�ோது தன் ந�ோயையும் 
ப�ொருட்படுத்தாமல், சக்கர நாற்காலியில் சென்று இறுதிச் சடங்கில் 
கலந்துக�ொண்டார். ‘சுயநலமற்றவரான ராஜாஜி, இட ஒதுக்கீடு, 
சாதி ஒழிப்பு என்ற இரண்டையும் ஏற்றுக்கொண்டு, காங்கிரஸ் 
கட்சி மூலமாகவே அதைச் செயல்படுத்தியிருந்தால், நான் கடைசி 

வரை அவர் த�ொண்டனாகவே மகிழ்ச்சியுடன் என் காலத்தைக் 
கழித்திருப்பேன்’ என்று அப்போது பெரியார் எழுதினார்.

வைக்கம் ப�ோராட்டத்திலேயே அவருடைய க�ொள்கை 
உறுதியைப் பார்க்கலாம். காந்தி, ராஜாஜி, சீனிவாச அய்யங்கார் 
என்று சக காங்கிரஸ் தலைவர்கள் கேட்டுக்கொண்டும்கூட 
ப�ோ   ர ா ட ்ட த்தை  நிறுத்திவிட்டு ,  ச ென்னை  திரும ்ப  
மறுத்தார் பெரியார்.

இந்தப் ப�ோராட்டத்துக்காக கைதான பெரியார், சிறையில் இருந்த 
ப�ோது, அவருக்கு எதிராக சத்ரு சம்ஹார யாகம் ஒன்றை கேரள 
சனாதனிகள் நடத்தினார்கள். யாக முடிவில் எதிரி (ஈ.வெ.ரா.) 
சாகவேண்டும் என்பது ந�ோக்கம். ஆனால், யாகத்தின் முடிவில் 
மகாராஜா இறந்துவிட்டார்.

பெரியாரைக் குறிவைத்து அனுப்பிய யாக பூதம் திருப்பிக் க�ொண்டு 
ராஜாவையே க�ொன்று விட்டது என்று சிறை வார்டன் தன்னிடம் 
ச�ொன்ன ப�ோது, அப்படிச் ச�ொல்வதும் மூட நம்பிக்கைதான் 
என்றார் பெரியார்.

தீண்டாமை எதிர்ப்பு, சாதி ஒழிப்பு, வகுப்புவாரி இட ஒதுக்கீடு, 
பகுத்தறிவு, சுயமரியாதை ப�ோன்ற பெரியாரின் க�ொள்கைகள் அளவுக்கு 
முக்கியமானவை, அவருடைய பெண்ணுரிமைக் க�ோட்பாடுகள். 
தன் மனைவி நாகம்மாள், தங்கை கண்ணம்மாள் இருவரையும் 
ப�ோராட்டங்களுக்குத் தலைமை ஏற்க வைத்தார். 

சடங்குகள் இல்லாத எளிமையான சுயமரியாதை திருமண முறையை 
அறிமுகப்படுத்தியவர் அவர்தான். 1929-லிருந்து நான்கே ஆண்டுகளில் 
அப்படிப்பட்ட எட்டாயிரம் திருமணங்களை சுயமரியாதை இயக்கம் 
நடத்தி வைத்தது. திருமணம் செய்யும் உரிமை, செய்யாமல் இருக்கும் 
உரிமை, பிடிக்காத திருமணத்திலிருந்து வெளியேறும் உரிமை, திருமணம் 
செய்யாமலே சேர்ந்து வாழும் உரிமை, குழந்தை பெறும் உரிமை, 
பெறாமல் இருக்கும் உரிமை, இவையெல்லாம் பெண்ணுக்கு உரிய 
உரிமைகள் என்று அவர் முன்னோடியாக பிரசாரம் செய்திருக்கிறார். 
பெண்களுக்கு எல்லா உத்திய�ோகங்களிலும் சரி பாதி இட ஒதுக்கீடு 
செய்யவேண்டுமென்று 80 ஆண்டுகளுக்கு முன்பு தீர்மானம்  
ப�ோட்டவர் அவர்.

இன்று கல்வி நிலையங்களிலும் அரசு வேலைகளிலும் எல்லா 
சாதியினரும் இருப்பதற்கான முக்கியமான காரணங்களில் 

ஒருவர் பெரியார். அவர் இதற்காகப் ப�ோராடத் த�ொடங்கிய 
காலத்தில், கல்லூரிப் படிப்பு படித்தவர்களில் நூற்றுக்கு 65 
பேர் பிராமணர்கள். மீதி 35 பேர்தான் எல்லா சாதியினரும். 
ஆனால், அன்று மக்கள் த�ொகையில் நூற்றுக்கு 97 பேர் 
பிராமணரல்லாதவர்கள்தான். அன்று அரசாங்க வேலைகளில் 
உயர் பதவிகளில் நூற்றுக்கு 47 இடங்களில் பிராமண அதிகாரிகள், 
30 இடங்களில் ஆங்கிலேயர்கள், 23 இடங்கள்தான் மீதி எல்லா  
சாதியினருக்கும்..

ஒரு பெரும் சமுதாயத்தின் கல்வி நிலை, வேலை நிலையை 
மாற்றி அமைத்த பெரியார், மூன்றாவது வகுப்புக்கு மேல் படித்தவர் 
அல்ல. ஆனால், அவர் க�ொண்டுவந்த ம�ொழிச் சீர்திருத்தத்தைப் 
பின்பற்றித்தான் இந்தக் கட்டுரைகூட எழுதப்படுகிறது. காந்தி, 
நேரு, ப�ோஸ், திலகர், ராஜாஜி என்று மெத்தப் படித்தவர்களே 
பெரும் தலைவர்களாக இருந்த காலகட்டத்தில், பெரியார்தான் 
மூணாங்கிளாஸ் படித்த தலைவர். ஆனால், பெரும் படிப்பு படித்த 
பலரை அவரது இயக்கம் ஈர்த்து, அவருக்குத் த�ொண்டர்களாகப் 
பணிபுரியச் செய்தது. காங்கிரஸிலிருந்து சுயமரியாதை இயக்கம் 
வரை பெரியார் கூட நெருக்கமாக இருந்து அவர் நடத்திய 
பத்திரிகைகளில் எழுதிய மற்றும் ப�ொறுப்பு வகித்த எஸ்.ராமநாதன், 
குத்தூசி குருசாமி, அண்ணா, கி.வீரமணி, ஆனைமுத்து எனப் 
பலரும் முதுநிலைப் பட்டதாரிகள்.

ஏற்றுக்கொண்ட க�ொள்கைகளுக்காக சாகும்வரை ஓயாமல் 
பிரசாரம் செய்ததில் அவரை மிஞ்ச உலக அளவில்கூட 
யாரும் இல்லை .  வருடத்தில் பா தி ந ாள் டூ ர்தான்  .  
மீட்டிங்தான். 

90-வது வயதில் 41 நாள் டூர். 180 கூட்டம். 

91-வது வயதில் 131 நாள் டூர். 150 கூட்டம். 

93-வது வயதில் 183 நாள் டூர். 249 கூட்டம், 

94-வது வயதில் 177 நாள் டூர். 229 கூட்டம்,

வாழ்க்கையின் கடைசி 98 நாட்களில் (95-வது வயதில்) 38 நாள் 
டூர். 42 கூட்டம்.

இத்தனையும், கடும் ந�ோயின் வலிகளுடன். ஹெர்னியா 
பிரச்னையினால் சரிந்துவிழும் குடலை பெல்ட் வைத்துக் கட்டிக் 
க�ொண்டு கூட்டம் பேசச் சென்றார், சிறுநீர் கழிக்க வயிற்றுக்குப் 

பக்கவாட்டில் ஓட்டைப்போட்டு குழாய் செருகப்பட்டிருந்தது.

பெரியாரின் வாழ்க்கை, சுமார் 500 எபிச�ோடுகளில் ஒரு மெகா 
சீரியலாக எடுப்பதற்கான தகுதியும் தகவல்களும் நிரம்பியது. 
அதை ஐந்து எபிச�ோடுகளாக எடுக்க ப�ொதிகை சேனல் எனக்கு 
வாய்ப்பளித்தது. என் மீடியா அனுபவங்களில் இது மறக்கமுடியாத 
செறிவான அனுபவம். பெரியார் பெயரைச் ச�ொல்லி அதிகாரத்தை, 
ஆட்சியைப் பிடித்தவர்கள் நடத்தும் சேனல்கள் எதுவும் இன்று வரை 
பெரியார் பற்றி அரை மணி நேர நிகழ்ச்சிகூட தயாரித்ததில்லை 
என்பதும் பெரியார் வாழ்க்கையின் விந�ோதங்களில் ஒன்று. 
அவர்களுக்கு, பெரியாரின் தேவை முடிந்துவிட்டிருக்கலாம்... 
ஆனால், தமிழக மக்களுக்கு இன்றும் பெரியார் தேவைப்படுகிறார் 
என்பதுதான் உண்மை.

ஜூனியர் விகடன்
19.09.2004

லிபியாவில் 11 பேர், நைஜீரியாவில் 16, பாகிஸ்தானில் 10... 
பட்டியல் த�ொடர்கிறது. ஒரு கார்ட்டூனே வெடிகுண்டாக மாறி, 

இத்தனை உயிர்களைப் பலி வாங்கிய ச�ோக வரலாறு இதற்கு 
முன்பு இல்லை!

டென்மார்க் செய்தித்தாள் “ஜிலேண்ட்ஸ் - ப�ோஸ்ட்டென், செப்டம்பர் 
2005-ல் நபிகள் நாயகம் பற்றி வெளி யிட்ட கார்ட்டூன்கள், நான்கு 
மாதங்களுக்குப் பிறகு, லட்சக்கணக்கான மக்களைப் ப�ொங்கி 
எழச் செய்துவிட்டன.

இந்தப் பிரச்னையில் மதம், அரசியல் இரண்டும் கலந்திருப்பதுதான் 
சிக்கல். கிறிஸ்துவமும் இஸ்லாமும் வெவ்வேறு அணுகுமுறைகளைக் 
க�ொண்ட மதங்கள். மேற்கத்திய நாடுகளில் குறிப்பாக, ஐர�ோப்பாவில் 
கருத்துச் சுதந்திரம் பற்றி இருக்கும் பார்வை வேறு. இந்தியா, 
முஸ்லிம் நாடுகள் உள்பட கீழை தேசங்களில் கருத்துச் சுதந்திரம் 
பற்றிய கண்ணோட்டம் வேறு.

இது தவிர, அமெரிக்கா இராக் மீதும் அடுத்து இரான் மீதும் 
மேற்கொண்டு வரும் அராஜகமான நடவடிக்கைகள் முஸ்லிம் 
நாடுகளில் கடும் வெறுப்பை ஏற்படுத்தி இருக்கின்றன. கம்யூனிசத்தை 
எதிர்ப்பதற்காக அமெரிக்காவே வளர்த்து விட்ட ஒசாமா பின்லேடன், 
அதன் முகத்திலேயே திருப்பிக் குத்திய பிறகு, தீவிரவாதம் = 
அல் க�ொய்தா = இஸ்லாம் என்ற (தப்புக்) கணக்கு மேற்கே 
வலுவாகிவிட்டது. 

இராக் கைதிகளை அமெரிக்கா இழிவாகவும் அருவருப்பாகவும் 
சித்ரவதை செய்யும் தகவல்களும், படங்களும் அம்பலமாகி 
வருவதையடுத்து உலகின் கவனத்தைத் திசை திருப்பி, முஸ்லிம்கள் 
அனைவருமே வன்முறையாளர்கள் என்ற கருத்தை வலுப்படுத்தவே 

‘மதமான பேய் 
பிடியாதிருக்கட்டும்!’

இந்த கார்ட்டூனின் பின் விளைவுகளை மேலை நாடுகள் 
பயன்படுத்துவதாக ஒரு குற்றச்சாட்டு வைக்கப்படுகிறது.

சூட் அணிந்த மேற்கத்திய அரசியல் சாணக்கியர்களும், அங்கி - 
தாடி பூண்ட முஸ்லிம் முல்லாக்களும் தமக்குள் நடத்தும் யுத்தத்தில் 
கார்ட்டூன் கூட கத்தியாக மாறிவிடுகிறது. இந்த யுத்தத்தின் நடுவே 
சிக்கி மடிவது அப்பாவி மக்களும் அசல் செக்யூலரிஸ்ட்டுகளும்தான்.

உணர்ச்சிவசப்படாமல் இந்த விஷயத்தை அணுகும் சூழல் 
பெரும்பாலும் இன்றைய தினம் இல்லை என்றப�ோதிலும், 
அறிவுப்பூர்வமாக இதை ஆராய்வதைத் தள்ளிப் ப�ோடுவதும் 
சமூகத்துக்கு விர�ோதமானது! 

நடந்தது என்ன? டேனிஷ் எழுத்தாளர் ஒருவர் முகமது நபிகள் 
பற்றி குழந்தைகளுக்கான புத்தகம் ஒன்றை எழுத விரும்பினார். 
அதற்குப் படங்கள் வரைய பல ஓவியர்களை அணுகினார். அவர்கள் 
தயங்கினார்கள். இதையடுத்து, ‘ஜி லேண்ட்ஸ் ப�ோஸ்ட்டென்’ 
பத்திரிகை 40 ஓவியர்களை அணுகி, முகமது நபிகள் பற்றி கார்ட்டூன் 
வரையக் கேட்டது. 12 பேரின் கார்ட்டூன்களை வெளியிட்டது.

அந்தக் கார்ட்டூன்களுக்கு எதிரான ஆட்சேபங்கள் இரண்டு. ஒன்று, 
முகமது நபிகளின் உருவத்தை வரைவதே தவறு. இரண்டாவது, பல 
கார்ட்டூன்கள் நபிகளையும், இஸ்லாத்தையும் அவதூறு செய்வதாக 
அமைந்திருந்தது (இதில் ஒரு கார்ட்டூனில் ஏசு, இந்து சாமியார்கூட 
உண்டு).

மேற்படி கார்ட்டூன்களை எதிர்த்து, டென்மார்க் பிரதமரைச் 
சந்தித்து முறையிட, சில இஸ்லாம் நாடுகளின் தூதர்கள் அனுமதி 
கேட்டனர். பிரதமர் மறுத்துவிட்டார். ‘பத்திரிகையின் கருத்துச் 
சுதந்திரத்தில் நான் தலையிடுவதற்கில்லை’ என்பதே அவர் நிலை. 
அதைத் த�ொடர்ந்து, டென்மார்க்கிலிருந்து சில முல்லாக்கள் இதர 
முஸ்லிம் நாடுகளுக்குச் சென்று ஆதரவு திரட்டினார்கள். டிசம்பரில், 
மெக்காவில் நடந்த இஸ்லாம் மாநாட்டில் இந்தக் கார்ட்டூன்களுக்குக் 
கண்டனம் தெரிவிக்கப்பட்டது. இதன் பிறகே பல நாடுகளில் விஷயம் 
பரவி, தெருமுனை ஆர்ப்பாட்டங்கள் த�ொடங்கின. 

டென்மார்க் கார்ட்டூனிஸ்ட்டுகளுக்கு ஆதரவாக, ஜனவரியில் 
நார்வே செய்தித்தாள்கள் அந்தக் கார்ட்டூன்களை மறுபிரசுரம் 
செய்தன. சுமார் 40 நாடுகளில் இந்த மறுபிரசுரம்!

லிபியா, சவூதி அரேபியா, ரியாத் ஆகியவை டென்மார்க்கில் உள்ள 
தங்கள் தூதர்களைத் திரும்பப் பெற்றன. டென்மார்க் ப�ொருள்களுக்கு 
சில முஸ்லிம் நாடுகள் தடை விதித்தன. இதன் பிறகு, ‘ஜிலேண்ட்ஸ் 
- ப�ோஸ்ட்டென்’ வருத்தம் தெரிவித்தது. கார்ட்டூன் வெளியிட்டதைத் 
தவறாகக் கருதவில்லை என்றும், ஆனால், முஸ்லிம்கள் மனம் 
புண்பட்டிருந்தால் அதற்கு வருந்துவதாகவும் ச�ொன்னது. 

அடுத்து வரிசையாக, முஸ்லிம்கள் கணிசமாக வாழும் பல 
நாடுகளில் எதிர்ப்பு ஆர்ப்பாட்டங்கள் வன்முறையில் முடிந்தன. இந்திய 
அரசு தன் டென்மார்க் தூதரைத் திரும்பப் பெறவேண்டுமென்ற 
க�ோரிக்கை எழுப்பப்பட்டது. ஆனால், அரசு கார்ட்டூன்களைக் 
கண்டித்ததுடன் நிறுத்திக்கொண்டது. உ.பி. மாநில சமாஜ்வாடி 
கட்சியின் முஸ்லிம் அமைச்சர், அந்தக் கார்ட்டூனிஸ்ட்டைக் 
க�ொல்பவருக்கு 51 க�ோடி ரூபாயும், பிணத்தின் எடைக்கு எடை 
தங்கமும் தருவதாக அறிவித்திருக்கிறார். இதை அவர் கட்சியே 
கண்டித்துவிட்டது.

கால் சென்டர்களில் பணியாற்றுவ�ோரின் வாழ்க்கையைப் பற்றி 
க�ொல்கத்தா இளைஞர் அஷீம் அலுவாலியா எடுத்த படம் ‘ஜான் அண்ட் 
ஜேன்’, உலகத்தின் பல பட விழாக்களில் பரிசுகள் பெற்றுள்ளது. ஆனால், 
மும்பை குறும்பட விழாவில் திரையிட அது மறுக்கப்பட்டது. படத்தில் அஷீம் 
தெரிவிக்கும் ருசியான தகவல் - ‘கால் சென்டர் வேலை பெண்களுக்குப் 
பிடித்திருக்கிறது. ஆண்களுக்குப் பிடிக்கவில்லை.’

யேல் பல்கலைக் கழகத்தில், கபூச்சின குரங்குகளுக்குப் பணத்தைப் 
பயன்படுத்தக் கற்றுத் தரும் ச�ோதனைகள் நடக்கின்றன. குரங்கு வெள்ளிக் 
காசைக் க�ொடுத்தால், அதனிடம் வெள்ளரிய�ோ, ஆப்பிள�ோ தரப்படும். 
காசுக்கு அதிக வெள்ளரி தரும் கவுன்ட்டரை குரங்குகள் பழக்கத்தின் 
அடிப்படையில் தேர்ந்தெடுக்கின்றன. சூதாட்டமும் ச�ோதனையில் உண்டு, 
டாஸ் ஜெயித்தால் கூடுதல் வெள்ளரி. த�ோற்றால் இருக்கும் வெள்ளரி 
பறிக்கப்படும். இன்னும் அதிகப் பழம் கிடைக்கும் மகிழ்ச்சியைவிட, 
இருப்பதை இழக்கும் வலிக்கே குரங்கு(ம்) அதிக முக்கியத்துவம் தருகிறதாம். 
பணத்துடன் மனிதனுக்குள்ள உறவில் விலங்கு காலத்திலிருந்தே உணர்வு 
ரீதியான த�ொடர்பு ஏதேனும் இருக்கிறதா என்று கண்டறியவே இந்த 
ஆராய்ச்சிகள்.



ஓ பக்கங்கள்178

கார்ட்டூன் பிரச்னை எழுப்பும் சில முக்கியமான, அடிப்படைக் 
கேள்விகள்:

1.	 நபிகளைப் பற்றி கார்ட்டூன் ப�ோட்டதற்கு எதிர்வினையாக யூதர்கள் 
பற்றியும், ஹிட்லர் யூதர்களை ஒழித்ததாகச் ச�ொல்லப்படும் ‘கட்டுக் 
கதை’ பற்றியும் கார்ட்டூன்களைத் தாங்கள் வெளியிடப்போவதாக 
ஒரு முஸ்லிம் எதிர்ப்புக் குழு அறிவித்தது. இப்படிக் கருத்துக்கு 
பதில் கருத்து, விமர்சனத்துக்கு பதில் விமர்சனம் என்பத�ோடு 
நிற்காமல், வன்முறையைச் சிலர் தூண்டுவது, முஸ்லிம்கள் 
எல்லோருமே பயங்கரவாதிகள் என்று செய்யப்படும் மேற்கத்திய 
பிரசாரத்துக்குச் சார்பாகப் ப�ோய்விடவில்லையா? 

2.	 கார்ட்டூன்களை எதிர்த்து நடந்த ப�ோராட்டங்களில் துப்பாக்கிச் 
சூடுகளிலும், தாக்குதல்களிலும் இறப்பவர்கள் எல்லோரும் 
முஸ்லிம்கள்தான். பல முஸ்லிம் நாடுகளில் கூட்டத்தைச் 
சமாளித்துத் தாக்கும் ப�ோலீஸாரும் முஸ்லிம்கள்தான். இப்படித் 
தங்களுக்கே இழப்பை ஏற்படுத்திக்கொள்ளும் ப�ோராட்டத்தைச் 
சிலர் தூண்டுவதை முஸ்லிம்கள் எதிர்க்க வேண்டாமா?

3.	 கருத்துச் சுதந்திரம் என்பது என்ன? மதச் சுதந்திரம் என்பது 
என்ன? ‘இன்னொருவர் மனம் புண்படாத வகையில் கருத்து 
ச�ொல்லலாம்’ என்று ஒரு வரையறை வைத்தாலும், யார் மனம் 
எதற்கு எந்தளவுக்குப் புண்படும் என்று எப்படித் தீர்மானிப்பது?

இது ப�ோன்ற எண்ணற்ற கேள்விகள் உண்டு. இப்போதைக்கு 
ஒரே ஒரு சுருக்கமான விடை மட்டும்... அதுவும், நான் 
ச�ொல்வதல்ல; வள்ளலார் ச�ொன்னது : ‘மதமான பேய் பிடியாதிருக்க  
வேண்டும்!

ஆனந்த விகடன்
05.03.2006

‘ஆனந்த சுதந்திரம் அடைந்துவிட்டோம்’ என்று, சுதந்திரம் 
பெறுவதற்கு பல வருடங்களுக்கு முன்பாகவே பாடியதற்காக 

பாரதியை தீர்க்கதரிசி என்று பாராட்டுவது உண்டு. பாரதியின் இன்னொரு 
தீர்க்கதரிசனம்தான் இன்னும் நிறைவேறாமலே இருக்கிறது. ‘சாதிகள் 
இல்லையடி பாப்பா! என்ற  பாரதியின் பாடலுக்குச் சீக்கிரமே 
நூற்றாண்டு விழா வந்துவிடும். அதை யாராவது க�ொண்டாடினால், 
நிச்சயம் எல்லா அரசியல் கட்சிப் பிரமுகர்களும் பங்கேற்று உரை 
நிகழ்த்திச் சிறப்பிப்பார்கள் என்பதில் சந்தேகம் வேண்டாம்.

அரசியல் கட்சிகள் தங்களுக்குச் சாதி அமைப்பில் நம்பிக்கை 
இல்லை என்று வெளியே ச�ொல்லலாம். ஆனால், ஒவ்வொரு 
த�ொகுதியிலும் வேட்பாளர்களைத் தேர்வு செய்யும்போது சாதி 
அடிப்படையில் வாக்காளர் எண்ணிக்கை, வேட்பாளருக்கு அந்தச் 
சாதியினரிடத்தில் இருக்கும் செல்வாக்கு என எல்லாவற்றையும் 
பரிசீலிக்கத்தான் செய்கின்றன.

கட்சிகள் அரசியலை சாதி ரீதியில் அணுகும்போது, ஏன் சாதி 
அடிப்படையிலேயே அரசியல் கட்சி த�ொடங்கக்கூடாது என்ற 
ஆசை பல சாதிச் சங்கங்களுக்கு, சுமார் 20 வருடங்களுக்கு முன் 
த�ோன்றியது. அப்படித்தான் வன்னியர் சங்கம், பாட்டாளி மக்கள் 
கட்சியாக உருவெடுத்தது.

சாதிச் சங்கங்கள் பெருகியதற்கும், அவை அரசியல் கட்சிகளாக 
மாறியதற்கும் பல சமூகக் காரணங்கள், சரித்திரக் காரணங்கள் 
உள்ளன. சாதிக்கு அப்பாற்பட்டு எல்லா மக்களின் வாழ்க்கையையும் 
மேம்படுத்தவ�ோ, கலாசாரத் தளத்திலிருந்து சாதியை மெல்ல 
மெல்ல ஒழித்துக்கட்டவ�ோ, பிரதான அரசியல் கட்சிகளிடம் 
செயல்திட்டங்கள் இல்லாமல் ப�ோனதும் ஒரு காரணம். 

சாதிகள் உள்ளதடி பாப்பா!

தமிழ்நாட்டில் திராவிட முன்னேற்றக் கழகத்தை பலவீனப்படுத்த, 
வெவ்வேறு காலகட்டங்களில் மத்திய அரசின் உளவு அமைப்புகள் 
விதவிதமான முயற்சிகளை எடுத்திருக்கின்றன. (தன்னைத்தானே 
பலவீனப்படுத்திக் க�ொள்ளும் வாரிசு அரசியல் ப�ோன்ற பல 
அம்சங்கள் கழகத்திடமே இருப்பது தனிக் கதை.) தி.மு.க-வில் 
உள்முரண்பாடுகள் வெடித்த ப�ோதெல்லாம், அதைப் பயன்படுத்தி 
மத்திய ஆளுங்கட்சிகளின் சார்பில் உளவு அமைப்புகள் காய் 
நகர்த்திய பல முயற்சிகளில் சில ஜெயித்தன... சில த�ோற்றன!  
ஈ.வி.கே.சம்பத், எம்.ஜி.ஆர், வைக�ோ என்று பிரபலங்கள் கருத்து 
வேற்றுமை க�ொண்ட ப�ோதெல்லாம், இந்த முயற்சிகள் ஜெயித்தன.

திராவிட இயக்கத்தைப் பலவீனப்படுத்த அப்படி எடுக்கப்பட்ட 
இன்னொரு ஆயுதம் சாதி. தி.மு.க-வின் செல்வாக்கு தென் 
தமிழ்நாட்டில் குறைந்துவிட்டது என்று புள்ளிவிவரங்கள் சிலது 
ச�ொன்னப�ோதும், வட தமிழ்நாட்டு பலத்தால் அது தாக்குப்பிடித்தது. 
வட தமிழ்நாட்டில் வன்னியர்களுக்கு இருக்கும் (பல நியாயமான) 
அதிருப்திகளைப் பயன்படுத்தி, தி.மு.க-விடமிருந்து அந்த வாக்குகளைப் 
பிரிக்க, எண்பதுகளில் முயற்சிகள் நடந்தன. அதற்கு வாய்ப்பாக 
அமைந்தது வன்னியர் சங்கப் ப�ோராட்டம். ஒரு புதிய இயக்கம் ஆளும் 
கட்சியுடன் ம�ோதாமல், எதிர்க்கட்சியுடன் வன்முறை ம�ோதலில் 
ஈடுபட்ட வரலாற்று அதிசயம் அப்போது நடந்தது. அண்ணா 
அறிவாலயத் திறப்பு விழாவுக்கு வந்த தி.மு.க-வினரும், தென் 
ஆற்காடு பகுதி வன்னியர் சங்கத்தினரும் ம�ோதிக்கொண்டார்கள். 
அதை எம். ஜி ஆர். ஆட்சி வேடிக்கை பார்த்தது.

அதன் விளைவுகள் இன்றுவரை அரசியலில் எதிர�ொலிக்கின்றன. 
வட தமிழகத்தில் பா.ம.க-வின் துணை இல்லாமல் தி.மு.க-வுக்கும் 
சரி, அ.தி.மு.க-வுக்கும் சரி... வெற்றி வாய்ப்புகள் குறைவு என்ற 
கணிப்புகள் த�ொடர்கின்றன.

வன்னியர் சங்கத்தின் அரசியல் அவதாரம் அடைந்த வெற்றி, 
இதர சாதிச் சங்கங்களுக்கும் ஆசையைக் கிளப்பிவிட்டது. ஆனால், 
யாருமே அந்த அளவு தேர்தல் லாபத்தைப் பார்க்க முடிய வில்லை. 
இதற்கு இரண்டே காரணங்கள் தான் உள்ளன.

ஒன்று... வேறு எந்தச் சாதியும் வன்னியர்கள் ப�ோல ஒரு 
குறிப்பிட்ட வட்டாரத்தில் மட்டுமாகக் குவிந்து வாழும் நிலையைப் 
பெற்றிருக்கவில்லை. அப்படிப்பட்ட வசதி ஓரளவு இருக்கக்கூடிய 
முக்குலத்தோர் ஏற்கெனவே ஜெயலலிதா தலைமையின் கீழ்  

அ.தி.மு.க-வால் திரட்டப்பட்டுவிட்டார்கள். தனியே ஒரு முக்குலத்தோர் 
கட்சியை அமைக்க முடியாமல் (தேவைப்படாமல்) ப�ோய்விட்டது. 
அதையும் மீறி நடிகர் கார்த்திக் ப�ோன்றவர்கள் இன்னமும் முயற்சிப்பது 
- வடக்கே வன்னியர் ப�ோல, தெற்கே தேவரின அமைப்பு ஒன்றை 
ஏற்படுத்தத்தான். 

ப�ொதுவாக, வட்டார பலம் தேர்தலில் பயன்தருவதற்கு இன்னொரு 
காரணம், நம்முடைய தேர்தல் முறை. ப�ோட்டியாளர்களில் அதிக 
ஓட்டு வாங்கியவர் ஜெயிக்கிறார். 

என்ற தத்துவத்தில், 100-ல் 49 ஓட்டுகளுக்கு எந்த மரியாதையும் 
பிரதிநிதித்துவமும் இல்லாமல் ப�ோய்விடுகிறது. 

பிரதிநிதித்துவ முறையிலான தேர்தல் மட்டும் இருந்தால், முதலில் 
பயன் அடையக்கூடியவை தலித் கட்சிகள்தான். தலித் ஓட்டுகள் 
சுமார் 14 சதவிகிதம் இருந்தாலும், அவை தமிழகமெங்கும் சிதறி 
இருக்கின்றன.

இந்தச் சிக்கலினால்தான் இப்போது கூட அ.தி.மு.க. கூட்டணியில் 
இருக்கும் விடுதலைச் சிறுத்தைகளுக்கு ஒன்பது த�ொகுதிகளில் எட்டு 
த�ொகுதிகள் ரிசர்வ் த�ொகுதிகளாகவே அளிக்கப்பட்டிருக்கின்றன. 

ஊழலை ஒழிப்பது எப்படி என்று நேரில் வந்து ய�ோசனைகள் ச�ொல்லும்படி 
ப�ொது மக்களை மத்திய அரசு அழைத்தது. மும்பை யில் ஆயிரம் பேர் 
அமரக்கூடிய ரவீந்திர நாட்டிய மந்திர் அரங்கத்துக்கு வந்த ம�ொத்த 
ப�ொதுமக்கள் வெறும் 50 பேர்தான். பெரும்பாலானவர்கள் 60 வயதுக்கு 
மேற் பட்டவர்கள். ஜம்மு, ஹைதராபாத், சென்னை ஆகிய நகரங்களில் 
தலா 300 பேர் கலந்துக�ொண்டார்களாம்.

விஸ்கான்சின் பகுதியைச் சேர்ந்த ‘எட் கல்லஹன்’ என்ற அமெரிக்கருக்கு 
தன் பெயரில் ‘யாஹூ’வில் இ-மெயில் கணக்கு பதிவு செய்யமுடியவில்லை. 
காரணம், அவர் பெயருக்குள் ‘அல்லாஹ்’ என்ற ச�ொல்லும் இருப்பது தான் 
(Ed callahan). ‘அமெரிக்காவின் பயங்கரவாத எதிர்ப்புப் ப�ோர் உண்மையில் 
முஸ்லிம்கள் எதிர்ப்புப் ப�ோராக ஆக்கப்பட்டுவிட்டது’ என்கிறார் கல்லஹன், 
பெயரில் ‘அல்லாஹ்’ என்ற ஆங்கில எழுத்துக்கள் இருப்பவர்களின் இ-மெயில் 
முகவரியைப் பதியவிடாமல் தடை செய்து வந்ததை ஒப்புக்கொண்ட ‘யாஹு’ 
நிர்வாகம், இப்போது அந்தத் தடையை நீக்கி விட்டதாக அறிவித்துள்ளது. 
சில ப�ோலிப் பெயர்களில் இ-மெயில் பதிவு செய்துவிட்டு, குர�ோதத்தைத் 
தூண்டும் கடிதங்களைச் சிலர் அனுப்பி வருவதைத் தடுப்பதற்காகவே 
இந்தத் தடை இருந்து வந்ததாம்!

ப�ொதுத் த�ொகுதியில் தலித் வேட்பாளர்களை ஜெயிக்கவைக்கும் 
அளவுக்கு ஒவ்வொரு த�ொகுதியிலும் தலித் வாக்காளர் எண்ணிக்கை 
கணிசமாக இல்லை என்பதும், இதர சாதியினர் தலித் வேட்பாளரை 
ஏற்க மாட்டார்கள் என்று நமது ‘பண்பாடு’ பற்றி அரசியல்வாதிகளுக்கு 
இருக்கும் உறுதியான நம்பிக்கையும்தான் இந்த முடிவுக்குக் காரணம்.

நடக்கப் ப�ோகும் தேர்தலில் ஓர் ஆறுதல்... 2001-ஐப் ப�ோல இந்த 
முறை சாதிக் கட்சிகளின் கூட்டணி என்பதாக எதுவும் பகிரங்கமாக 
உருவாக்கப்படவில்லை என்பதாகும். கடந்த தேர்தலில் தி.மு.க. 
தன்னுடன் பிராமணர் சங்கத்தைத் தவிர, ஏறத்தாழ எல்லா சாதிக் 
கட்சிகளையும் இணைத்துக்கொண்டு இருந்தது. ராஜாஜி ப�ோன்ற 
ஒரு பெரிய தலைமை மட்டும் பிராமணர் சங்கத்துக்கு அப்போது 
இருந்திருந்தால், அதையும்கூட தி.மு.க. சேர்த்துக்கொண்டு இருக்கும். 

இந்தச் சாதி வியூகத்தை வைத்து, ‘தி.மு.க. நிச்சயம் ஆட்சியை 
மறுபடியும் கைப்பற்றும்’ என்று பல அரசியல் அறிஞர்கள் அப்போது 
ச�ொன்ன ஆரூடம் பலிக்கவில்லை.

அதற்கு என்ன அர்த்தம்? மக்கள் சாதி அடிப்படையில் ஓட்டுப் 
ப�ோடுவதில்லை என்பதா? அல்லது, சில சாதிக் கட்சிகளுக்கு 
மட்டுமே ஓட்டு செல்வாக்கு உள்ளது என்று அர்த்தமா? இரண்டுமே 
உண்மைதான். 

சாதி அடிப்படையில் தனிக் கட்சி நடத்த முடியாது என்று 
தங்கள் அசல் பலத்தை உணர்ந்துவிட்ட பல சாதித் தலைவர்கள், 
இந்த முறை பெரிய கட்சிகளில் ஐக்கியமாகிவிட்டார்கள். சிலர் 
அரசியலை விட்டுவிட்டு வியாபாரத்தையும் த�ொழிலையும் 
காப்பாற்றிக்கொள்ளப் ப�ோய் விட்டார்கள். களத்தில் எஞ்சியிருப்பவை, 
பெரிய எண்ணிக்கையில் பலம் உள்ள சாதிகள் சார்ந்திருக்கின்ற கட்சிகள்  
மட்டும்தான்.

இரண்டாவதாக, ஒரு நெருக்கடியான சூழலில் தன் குடும்பம், 
தன் சாதி என்ற உணர்வுகள் உசுப்பிவிடப்பட்டு, அவற்றால் 
உந்தப்படுவதைத் தவிர, மற்ற சமயங்களில் மக்கள் ப�ொதுவாக சாதி 
ரீதியான கவர்ச்சிக்கு ஆட்பட்டு, அதற்கேற்ப தலைவர்களால் ஈர்க்கப் 
பட்டெல்லாம் ஓட்டு ப�ோடுவதில்லை என்பதே உண்மை. அப்படிப் 
ப�ோடுவதாக இருந்தால் கருணாநிதியும் சரி, ஜெயலலிதாவும் சரி... 
ஒரு தேர்தலிலும் ஜெயிக்கவே முடியாது. இருவரும் பிறக்க நேர்ந்த 
சாதி அமைப்புகளுக்கு உள்ள எண்ணிக்கை பலம் அந்தளவுக்குக் 


